11.Siiratu Hid

SURATU HUD

L e

Tana karantar da céwa Manzannin Allah sun kirdyi mutanensu
zuwa ga tauhidi da nau’in kira guda, kuma mutdnen sun fuskdnce su
da hili guda a musu da Karyatawa, sai ka ce a zimani guda suke, ko
a cikin harshe guda suka yi magana.

Da sinan Allah, Mai rahama, Mai jin Kai.

I. A.L.R. Littifi ne an kyautata
dyOyinsa, sa’an nan an bayyana su
daki-daki, daga wurin Mai hikima,
Mai Kididdigewa.

2. Kada ku bauta wa kowa face
Allah. Lalle ne ni a gare ku mai
gargadi ne kuma mai bushara daga
gare Shi.

3. Kuma ku némi gafara gun
Ubangijinku. Sa’an nan ku tiba
zuwa gare Shi, Ya jiyar da ku dadi,
jiyarwa mai kyau zuwa ga ajali
ambatacce, kuma Ya bai wa dukan
ma’abucin girma girmansa. Amma
idan kun jiiya, to, lalle ni, ind tséron
azabar yini mai girma a kanku.

4. Zuwa ga Allah makomarku
take, kuma Shi a kan kome Mai
ikon yi ne.

5. To, lalle sq, suna karkatar®V
da Kirjinsu domin su boye daga gare
shi. To, a lokacin da suke lullubéwa
da tufifinsu Yand sanin abin da
suke Boyewa da abin da suke bayya-
ndwa. Lalle Sh1 Masani ne ga abin
da yake a cikin Kiraza.

6. Kuma babu wata dabba a ci-
kin Kasa face ga Allah arzikinta
yake, kuma Yana sanin matabba-
tarta‘® da ma’azarta, duka suni
cikin littafi bayyananne.

7. Kuma Shi ne Wanda Ya halic-
ci sammai da Kasa a cikin kwanaki
shida, kuma Al'arshinSa ya kasance
a kanruwa,® domin Ya jarraba ku,
wanne ne daga cikinku mafi kya-
won aiki. Kuma haKiKa idan ka ce,
“Lalle ku wadanda ake tdyarwa ne
a bayan mutuwa,” haKika, wadan-
da suka kafirta suna céwa: “"Wan-
nan bai zama ba face sihiri bayya-
nanne.”

8. Kuma lalle ne idan Mun jin-
kirta da azdba gare su zuwa ga wani
16kaci Riddyayye, haKiRa suna céwa
me yake tsare ta? To, a rdnar da
za ta je musu, ba ta zama abin

(1) B su son su ga mai y1 musu wa'azi, saboda haka idan sun tsinkdyi Annabi daga
nésa, sai su Biya, domin kada ya gan su, balle ma har ya yi musu wa'azi. Kuma har idan ya
sime su da wa'azinsa, sai su sanya tufiafinsu su rufe idanunsu da kunnuwansu kamar
yadda mutdnen Nithu suka yi masa a lokacin da yake yi musu wa’azi. Ka daba Sdratu

Nuh, Stra ta 71.

(2) Matabbata shi ne uba, kuma ma’aza ita ce uwa.

(3) Farkon halitta, Al'arshi ko ruwa. Ruwa da Al'arshi suna gaba da sammai da Easa.
Sa'an nan aka halicci Kasa daga ruwa kuma aka mayar da ruwa haydKi, aka halicci sama.
Sa'an nan kuma aka mulmula Kasa a cikin sarar Kwai. Allah ne Mafi sani.

(4) Me ke tsare ta, watau azibar — me ke hana ta ta zo vanzu?

karkatarwa ba daga gare su. Kuma
abin da suka kasance suna yin izgih
da shi, ya wajaba a kansu.

9. Kuma lalle ne idan Mun dan-
dana wa mutum wata rahama daga
gare Mu, sa’an nan kuma Muka
zire ta daga gare shi, lalle ne shi,
hakika, mai yanke tsammaini ne,
mai yawan kafirci.

10. Kuma lalle ne idan Mun dan-
dana masa ni'ima a bayan ctita ta
shafe shi, yana céwa minanan ha-
laye sun tafi daga wurina. Lalle shi
mai farin ciki ne, mai alfahar.

11. Sai wadanda suka yi haKuri
kumasukaaikataayyukanaKwarai.
Wadannan suni da gafara da lada
mai girma.

Sabdda haka tsammaninka,
kai mai barin sdshen abin da aka yi
wahayi zuwa gare ka ne, kuma mai
Kuntata Kirjinka da shi ne domin
sun ce, “Domin me ba a saukar
masa da wata taska ba, ko kuma
Mald’ika ya zo tdre de shi?" ! Kai
mai gargadi ne kawai. Kuma Allah
ne Wakili a kan kome.

13. Ko suna cewa “Ya KirKira'?
shi ne.” Ka ce, “"Sai ku zo da surori
goma misdlinsa KirKirarru, kuma

(1) Saboda zaman mutdne ba su girmama mutum sai idan yana da wata dakiya ko
kuma akwai wani Earfi bayyananne tire da shi, to, kai kuma ga zihiri, ba ka da dukiya ko
wani Karfin da 73 ka iya tilasta su da shi a kan wani abu, Saboda haka kand tsoron iyar da
duka abin da aka umurce ka, domin kada a Earvata ka. To, kada ka ji tséron iyarwa. Allah

ne Wakili a kan kome,

{2) Ko kuwa ba za ka iyar da abin da aka aike ka ba domin tsoron su ce,
Kirkira AlKur’ani, sa’an nan ka jingina shi ga Allah.” To,

“Kaine ka

sal ka ce, "INi mutum ne

kamarku, idan nina KirKira Alfur’dni, to, bd zai gidgare ku ku Eirfira irinsa ba, sai ku zo da

sitrori goma irinsa.”

ku kirdyi wanda kuke iyawa, baicin
Allah, idan kun kasance masu gas-
kiya.”

14. To, idan ba su amsa muku
ba, to. ku sani céwa an saukar da shi
kawaine da sanin Allah, kuma céwa
babu abin bauta wa face Shi. To,
shin, ku masu sallamawa ne?

/5. Wanda ya kasance ya yi nu-
fin rayuwar diiniya da Kawarta,
Muna cika musu ayyukansu zuwa
gare su a cikinta, kuma a cikinta ba
za a rage su ba.

16. Wadannan ne wadanda ba su
da kome a cikin Liahira face wuta,
kuma abin da suka sana’anta a
cikinta (diniya) ya baci, kuma abin
da suka kasance suna aikatawa ba-
tacce ne.

17. Shin, wanda ya kasance a
kan hujja bayyananna daga
Ubangijinsa, kuma wata shaida
tand biyar sa daga gare Shi, kuma a
gabaninsa akwai littafin Musa abin
koyi da rahama? Wadannan suna
yin 1mani da shi, kuma wanda ya
kafirta da shi daga Kungiyoyi, to,
wutd ce makomarsa. Saboda haka
kada ka kasance a cikin shakka
daga gare shi. Lalle shi ne gaskiya
daga Ubangijinka, amma kuma
mafi yawan mutane ba su yin imani.

I8 Kuma wine ne mafi zalunci
daga wanda va KirKira Karya ga
Allah? Wadannan ana gitta su ga
Ubangijinsu, kuma masu shaida su
ce, “Wadannan ne suka yi Karya ga
Ubangijinsu. To, la’anar Allah ta
tabbata a kan azzalumal.”

19. Wadanda suke kangéwa s "_‘,'A_L }“ﬁj’é&jh

daga hanyar Allah kuma suni neé-
man ta karkace, kuma su ga Lahira
sund kafirta.

20. Wadannan ne ba su kasance
mabuwaya ba a cikin Kasa, kuma
wadansu masoya ba su kasance ba a
gare su, baicin Allah. And ninka
musu azaba, ba su kasance suna iya
Ji ba, kuma ba su kasance suna gani
ba.

21. Wadannan ne wadanda suka
yi hasarar rayukansu, kuma abin da
suka kasance suna KirKirawa ya
Bace musu.

22. Babu makawa céwa, haKiKa,
st a Lahira, si ne mafi hasara.

23. Lalle ne wadanda suka yi
mdni kuma suka aikata ayyukan
Kwarai, kuma suka yi tawdlu’i zuwa
ga Ubangijinsu, wadannan ne abo-
kan Aljanna, sund madawwama a
cikinta.

24, Misalin bangaren biyu ka-
mar makdho ne da kurma, da mai
gani da mai ji. Shin, suna daidaita
ga misali? Ashe, bd ku yin tundni?

25. Kuma, hakKika, Mun aika
Nihu zuwa ga mutanensa, (ya ce):
“Lalle ne ni, a gare ku mai gargadi
bayyananne ne.

26. “"Kadakubautawakowaface
Allah. Lalle ni, ind jin tséron azdbar
yini mai radadi a kanku.”

27. Sai mashdwarta wadanda
suka kafirta, daga mutanensa, suka
ce, “Ba mu ganin ka face mutum
kake kamarmu, kuma ba mu ganin

wani ya bi ka face wadanda suke sii
RasKantattunmu ne siima bi tare da
tundni ba. Kuma bi mu ganin wata
falala a gare ku a kanmu. A’a, muna
zaton ku maKaryata ne.”

28. Ya ce, “Ya mutanena! Shin,
kun gani idan na kasance a kan
wata hujja bayyananna daga
Ubangijina, kuma Ya ba ni wata
Rahama daga wurinSa, sa’an nan
aka rufe ta (ita Rahamar) daga gare
ku, shin, zd mu tilasta muku ita,
alhali kuwa kit masu Ki gare ta ne?

29, “*Kuma ya mutanena! Ba zan
tambaye ku wata diikiya ba a kan-
sa, ijarata ba ta zama ba, fice daga
Allah, kuma ban zama mai korar
wadanda suka yi imdni ba. HaKiRa
sti, masu haduwa da Ubangijinsu
ne, kuma amma ni, ind ganin ku
mutane ne jihilai.

30. “Kuma ya mutanena! Wane
ne yake taimakona daga Allah idan
na kore su? Ashe, ba ku tunam?

31. “Kuma ba ni ce muku a wuri-
na taskokin Allah suke, kuma ba
ina sanin gaibi ba ne. Kuma ba ina
céwa ni Mald'ika ba ne. Kuma ba ni
céwa ga wadanda idinunku suke
wuldkantawa, Allah ba zai ba su
alhéri ba. Allah ne Mafi sani ga abin
da yake cikin zukatansu. Lalle ne ni,
idan (na yi haka) da ina daga cikin
azzalumai.

Suka ce, *'Ya Nihu, lalle ne
kd yi1 jayayya da mu, sa’an nan ka
yawaita yi mana jidali, to, ka zo
mana da abin da kake y1 mana
wa’adi idan ka kasance daga masu
gaskiya.”

33. Yace, “Allah kawai ne Yake B [ S0 P PP i W
zo. muku da shi idan Ya so. Kuma \ T ?;r' _
ba ku zama mabuwdya ba. Qinas

34. *Kuma nasthdta b za ta am-
fane ku ba, idan na yi nufin in yi
muku nastha, idan Allah Ya kasan-
ce Yani nufin Ya halaka ku. Shi ne
Ubangijinku, kuma zuwa gare Shi
ake mayar da ku.”

35. Ko suna céwa: (Nuhu) ya
Rirkira shi. Ka ce, “‘Idan ni (Nhu)
na KirKira shi, to, laifina a kaina
yake, kuma ni mai barranta ne daga
abin da kuke yi na laifi.”

36. Kuma aka yi wahayi zuwa ga
Nﬁhu céwa: Lalle ne babu mai yin
imani daga mutanenka face wanda
ya riga ya yi imdnin, sabdda haka
kada ka y1 baKin ciki da abin da
suka kasance suna aikatawa.

37. Kuma ka sassaKa jirgi da

kyau bisa idinunMu da wahayinMu,

kuma kada ka yi Mini magana a
cikin sha’anin wadanda suka kafir-
ta, lalle ne st, wadanda ake nutsar-
wa ne.

38. Kuma yana sassaKa jirgin
cikin natsuwa, kuma a koyaushe
wadansu shugabanni daga muta-
nensa suka shude a gabansa, sai su
yi izgili gare shi. Ya ce, “Idan kun yi
izgili gare mu, to, haﬁiﬁd mu ma za
mu yi izgili gare ku, kamar yadda
kuke yin izgili.

39. “Sa’an nan da sannu za ku
san wanda azdaba zi ta zo masa, ta
wulakanta shi (a duniya), kuma
wata azidba zaunanna ta sauka a
kansa (a Lahira).”

40. Har a lokacin da umurnin-
Mu ya je, kuma tanda ta bulbula.
Muka ce, “Ka dauka, a cikinta,
daga kome, ma’aura biyu, da kuma
ivalanka, fice wanda magana ta

abdta a kansa,'”’ da wanda ya yi
imani.”” Amma kuma babu wadan-
da suka yi Tmini tire da shi face
kadan.

41, Kuma ya ce. “Ku hau a ci-
kinta, da sinan Allah magudanarta
da matabbatarta. Lalle ne Ubangi-
jina, haKika, Mai gifara ne, Mai jin
Kai.”

42, Kuma ita tana gudana da su
a cikin tdguwar ruwa kamar du-
watsu, sai Nuhu ya kirdyi dansa
alhali_kuwa ya kasance can wuri
mai nisa. **Ya Karamin ddana! Zo ka
hau tire da mu, kuma kada ka
kasance tare da kafirai!”

43. Ya ce, "Zan tattara zuwa ga
wani diitse ya tsare ni daga ruwan.”
(Nthu) ya ce, “Babu mai tsaréwa a
yau daga umurnin Allah face wan-
da Ya y1 wa rahama.”” Sai taguwar
ruwa ta shamakace a tsakaninsu,
sal ya kasance daga wadanda aka
nutsar.

44. Kuma aka ce, *“Ya Kasa! Ki
hadiye ruwanki, kuma ya sama! Ki
kame.” Kuma aka faKar da ruwan,
kuma aka hukunta al’amarin,
kuma jirgin ya daidaita a kan Judiy-

(1) Iyalan Nihu sun y1 imam banda dansa Yamu, da matarsa guda kafira. Wadanda
suka yi imédni daga sauran mutinensa tamanin ne maza da matd. Amma kuma an ce
mutane saba'in da biyu ne. kuma an ce goma ne. Allah ne Mafi sani.

- Ly o
yi, ‘" kuma aka ce, ““Nisa ya tabbata
=~ ,‘ ‘.$'|
a mutane azzalumai

45. Kuma Niihu ya kira Ubangi-
jinsa, sa'an nan ya ce, “'Ya Ubangi-
jina! Lalle ne dina na daga iyilina!
Kuma hafika wa’adinKa gaskiya
ne, kuma Kai ne Mafi hukuncin
masu yin hukunci.”

46. Yace, *Ya Nihu! Lalle ne shi
bé ya a cikin iydlanka, lalle ne shi,
aiki ne wanda ba na Kwarai ba,
saboda haka kada ka tambaye Ni
abin da ba ka da ilmi a kansa.
HaKifa, NI Ind yi maka gargadi
kada ka kasance daga jahilai.”

47. Yace, *'Ya Ubangijina! Lalle
ne ni, ina néman tsari gare Ka da in
tambaye Ka abin da ba ni da wani
ilmi a kansa. Idan ba Ka gifarta
mini ba, kuma Ka yi mini rahama,
zan kasance daga masu hasara.”

48 Akace, ““Ya Nuhu! Kasauka
da aminci daga gare Mu da albarka
a kanka, kuma rahama ta tabbata a
kan wadansu al'ummomi daga wa-
danda suke tare da kai. Da wadansu
al'ummomi da zad Mu jivar da su
dadi, sa'an nan kuma azaba mai
radadi ta shafe su daga gare Mu.”

49. Waccan Kissa tana daga la-
baran gaibi, Muna yin wahayinsu
zuwa gare ka (Muhammadu). Ba ka
kasance kana sanin su ba, haka
kuma mutanenka ba su sani ba
daga gabanin wannan. Sai ka yi
haKuri. Lalle ne aKiba tana ga masu
taKawa.

(1) Judiyyu siinan wani diitse ne a cikin Jazira. Jirgin Nithu ya zauna a kansa, har
mutdnen farko na wannan al'umma sun gan shi. Sa’an nan ya halaka.

50. Kuma zuwa  ga 5dﬁwa, U“}ﬁ'%ﬁwﬁﬁkd;
(Mun aika) dan’'uwansu Hidu. Ya
ce, “Ya kit mutanena! Ku bauta wa "ﬂl;’.ﬁ '“#”' ‘dﬁ ,&:&‘u’”
Allah. Ba ku da wani abin bautawa - 27
face Shi. Ba ku kasance ba face L
kuna masu KirKirawa.

51. “Ya kumutanena! Ba ni tam- (O s e NI
bayar ku wata ijara a kansa, ijarata LR "“"f&" \’[j’*’ﬂ'ﬁ
ba ta zama ba, fice ga Wanda Ya & Sz 0in el
Kiga halittata. Shin fa, bda ku =
hankalta?”

52. “Kuma, ya mutdnena! Ku 22\ 1';_;3;_5;‘2?_:.;_)_5 A e
némi Ubangijinku gafara, sa’an nan =~
kuma ku tiba zuwa gare Shi, zai 5{,#;5’11)_4:;&;@\_}-«3
saki sama a kanku, tana mai yawan e T s

zubar da ruwa, kuma Ya Kara muku
wani Karfi ga Karfinku. Kuma kada
ku juya kuna masu laifi.”

53. Sukace, “Ya Hudu! Bakazo
mana da wata hujja bayyananna ba,
kuma ba mu zama masu barin
abiibuwan bautawarmu ba domin
maganark_g, kuma ba mu zama
masu yin 1mdni da kai ba.

54. “'Ba mu céwa, sai dai kurum
sashen ablibuwan bautawarmu ya
same ka da catar hauka.” Ya ce,
“Lalle ne ni, ina shaida wa Allah,
kuma ku yi shaidar céwa, “lalle ne
ni mai barranta ne daga abin da
kuke yin shirki da shi,

55. “Baicin Allah: Sai ku yi mini
kaidi gaba daya, sa’an nan kuma
kada ku y1 mim jinkiri.

56. “‘HaKiRa, ni nadogara ga Al-
lah, Ubangijina kuma Ubangijinku.
Biabu wata dabba face Shi ne Mai

& nema ,55_313\13»%-1

riko ga kwarkwadarta. "’ HaKiKa,
Ubangijina Yana (kan) a tafarki ma-
daidaici.

57. “To! Idan kun jiya, haKiKa,
nd iyar muku abin da aka aiko nida
shi zuwa gare ku. Kuma Ubangijina
Yand musanya wadansu mutdne,
wadansunku su maye muku. Kuma
ba ku catar Sa da kome. Lalle
Ubangijina a kan dukan kome,
Matsari ne.”

58. Kuma a lokacin da umur-
ninmu ya je, Muka kubutar da
Hiidu da wadanda suka yi iméni
tare da shi, saboda wata rahama
daga gare Mu. Kuma Muka kubu-
tar da su daga azdba mai kauri,

59. Haka Addwa suka kasance,
sun yi musun dyoyin Ubangijinsu,
kuma sun saba wa ManzanninSa,
kuma sun bi umurnin dukan mai
girman kai, makangari.

60. Kuma an biyar musu da
la’ana a cikin wannan diniya da
Ranar Kiyama. To! Lalle ne Adawa
sun kafirta da Ubangijinsu. To,
Nisa ya tabbata ga Adiwa, muta-
nen Hiidu!

61. Kuma zuwa ga Samudawa
(an aika) dan'uwansu Salihu. Ya ce,
“Ya mutanena! Ku bauta wa Allah.
Ba ku da wani abin bautdwa face
Shi. Shi ne Ya Kdga halittarku daga
Kasa, kuma Ya sanya ku masu yin
kyarkyara a cikinta. Sai ku néme
Shi gafara, sa’an nan kuma ku tiiba
zuwa gare Shi. Lalle Ubangijina
Makusanci ne Mai karbawa.”

(1) Gishin gashin dabba.

62. Sukace, ““Ya Salihu! HaKiRa,
kd kasance a cikinmu, wanda ake
fatan wani alhéri da shi a gabanin
wannan. Shin kana hana mu bauta
wa abin da ubanninmu suke bauta
wa? Kuma haKika mi, muna cikin
shakka daga abin da kake kiran mu
gare shi, mai sanya kokanto.”

63. Ya ce, “Ya mutanéna! Kun
gani? Idan na kasance a kan hujja
bayyananna daga Ubangijina,
kuma Ya ba ni rahama daga gare
Shi, to, wane ne zai taimake ni daga
Allah 1dan na siba Masa? Sa’an
nan ba zd ku Kare ni da kome ba
face hasara.

64. “Kuma ya mutanena! Wan-
nan rdkumar Allah ce, tand dya a
gare ku. Sai ku bar ta ta ci a cikin
Kasar Allah, kuma kada ku shéife ta
da wata ciita, kar aziba makus-
anciya ta kama ku.”

65. Sai suka soke ta. Sai ya ce,
“Ku ji dadi a cikin giddjenku kwana
uku, Wannan wa’adi ne ba abin
Karyatdwa ba.”

66. To, alokacin da umurninMu
ya je, Muka kubutar da Silihu da
wadanda suka yi Imani tire da shi,
saboda wata rahama daga gare Mu,
kuma daga wuldkancin ranar nan.
Lalle ne, Ubangijinka Shi ne Mai
Karfi, Mabuwayi.

Sai tsdwa ta kdma wadanda
suka yi zdlunci, sai suka wayi gari
suna guggurfane a cikin gidajensu.

68. Kamar dai ba su zauna a
cikinta ba. To! Lalle ne Samudawa
sun kafirce wa Ubangijinsu. To,
Nisa ya tabbata ga Samiidawa.

69. Kuma hakika, manzan- e
: ‘ N ~.§ L-IL—H W _1_:.3
ninMu sun je wa Ibrahim da bus- ! 7 Aty
hidra, suka ce, “Aminci”’. Ya ce, L,Bfwmd.u,‘lm”w ‘nnf
“Aminci (ya tabbata a gare ku).” @;@

Sa’an nan bai yi jinkiri ba ya je da
maraKi Kawatacce.

70. Sa’an nan a lokacin da ya ga
hannayensu ba su sdduwa zuwa
gare shi (maraKin), sai ya yi Kya-
marsu, kuma ya ji tsoronsu. Suka
ce, ““Kada ka ji tsoro, lalle ne mu, an
aikomu ne zuwa ga mutinen Lidu.”

71. Kuma matarsa tana tsaye‘!’.
Ta yi didriya. Sai Muka yi mata
bushdra (da haihuwar) Is’haKa,
kuma a bayan Is’hdKa, YaKiibu.

72. Sai ta ce, “Ya kaitona! Shin,
zan haihu ne alhdli kuwa nd tsohu-
wa, kuma ga mijina tsdho ne? Lalle
wannan, haKika, abu ne mai ban
mamaki.”

73. Suka ce, ““Shin kind mamaki
ne daga al’amarin Allah? Rahamar
Allah da albarkarSa su tabbata a
kanku, ya mutdnen babban gida!
Lalle ne Shi abin godewa ne, Mai
girma.”

74. To, alokacin da firgita ta tafi
daga Ibrahim, kuma bushira ta je
masa, yand mal jayayya a gare Mu
saboda mutdnen Ludu!

75. Lalle Ibrahim, hakika mai
haKuri ne, mai yawan addu’a, mai
tawakkal.

(1) Matar Ibrihim Sarah tani tsaye ga yi musu hidima, sai ta yi dariyar mamaki,
domin biaKin sun Ki cin abinci. Wadansu na fassarawa — ta yi haila. Wannan bai dace ba.

76. Ya Ibrahim! Ka bijira daga
wannan. Lalle shi, haKiKa, umurnin
Ubangijinka ne va zo, kuma lalle ne
sil, abin da yake mai je musu azaba
ce wadda bd a 1ya hanawa.

77. Kuma a lokacin da man-
zanninMu suka je wa Ludu, aka
bata masa rai game da su, ya Kun-
tata rai saboda su. Ya ce, ‘“Wannan
yini ne mai tsananin masifa,”

78. Kuma mutanensa suka je
masa sund gaggawa zuwa gare shi,
kuma a gabani, sun kasance suna
aikatdwar miinanan ayyuka. Ya ce,
“¥Ya mutanéna! Wadannan ’'ya’-
yana,'Vsli ne mafiya tsarki a gare
ku.Saikubi Allah da takawa,kuma
kada ku wuldkanta ni a cikin baki-
na. Shin, babu wani namiji shiryay-
ye daga gare ku?”

79. Suka ce, “Lalle, hakika ka
sani, ba mu da wani hakki a cikin
'ya'yanka, kuma lalle kai haKika,
kana sane da abin da muke nufi.”

80. Ya ce, “Da dai ina da wani
RKarfi game da ku, ko kuwa ina da
goyon baya daga wani rukuni‘®
mai Karfi?"

81. (Manzannin) Suka ce, “Ya
Luadu!Lalle mii,manzannin Ubangi-
jinka ne. Ba za su iya siduwa zuwa
gare ka ba. Sai ka yi tafiyarka a

(1) "Ya'yansa-yana nufin mitan aurensu, domin kéwane Annabi uban al'ummarsa ne.
Ba ya kamata a ce wal yana kiran mazan gari zuwa ga 'ya'yansa uku, domin biabu wata
shari'a ta Allah, ga saninmu, wadda ta halatta haduwar maza biyu ko five da biyu a kan

auren mace guda.

(2) Ya fadi haka domin ba shi da dangi a cikinsu. Daga gare shi ba a kuma aiko
wani Annabi ba sai a cikin wadatar danginsa.

wani yankin dare da 1yalinka, kuma A AR E’«'jl, AL
kada wani daga gare ku ya waiwaya g ¥ e

face matarka. Lalle ne abin da ya
sdme su mai samunta ne. Lalle
wa’adinsu lokacin safiya ne. Shin
lokacin safiya ba kusa ba ne?”

&2, Sa’an nana lokacin da umur-
ninMu va je, Muka sanya na sa-
manta ya zama na Kasanta, kuma
Muka yvi1 ruwan duwatsu a kanta
(Kasar Liadu) daga tabo curarre.

83. Alamtacce a wurin Uban-
gijinka. Kumaita (Kasar Ltidu) ba ta
zama mal nisa ba daga azzalumai
(Kuraishawa).

84. Kuma zuwa ga Madyana
(Mun aika) dan’uwansu‘® Shu’-
aibu. Ya ce, *“Ya Mutanena! Ku
bauta wa Allah. Ba ku da wani abin
bautawa face Shi, kuma kada ku
rage miidu da sikéli. Lalle ni, ina
ganin ku da wadata.‘® Kuma lalle
ind J1 muku tséron azidbar yini mai
kéwayéwa.

&85. “Ya mutanéna! Ku cika
mudu da sikéli da adalci, kuma
kada ku naKasta wa mutiane
kdyansu, kuma kada ku yi barna a
cikin Kasa kuna masu fasadi.

86. “Falalar Allah mai wanzuwa
ita ce mafi alhéri a gare ku idan kun
kasance muminai, kuma ni ba
mai tsaro ne a kanku ba.”

(1) Lirabawa ne, suna zaune a tsakanin Hijaz da Sham.
{2) Ind ganin ku a cikin wadata: ba ku da bukatar rage wa mutine kayansu. Saboda
haka ku yi adalei ga mutdne wajen ciniki ya fi muku alhéri daga dikiyar haram mai Karéwa

kome yawanla.

87. Suka ce, ““Ya Shu’aibu! Shin
sallarka ce take umurtar ka ga mu
bar abin da ubanninmu suke bau-
tdwa, ko kuwa mu bar aikata abin
da muke so a cikin dikiyoyinmu?
Lalle, haKika kai ne mai haKuri,
shiryayye!”

88. Ya ce, ““Ya mutanena! Kun
gani idan na kasance a kan hujja
bayyananniya daga Ubangijina,
kuma Ya arziita n1 da arziki mai
kyawo daga gare Shi? Kuma ba ni
nufin in siba muku zuwa ga abin da
nake hana ku daga gare shi. Ba ni
nufin kome face gydrid, gwarg-
wadon da na sami dama. Kuma
muwafaKata ba ta zama ba face
daga Allah. A gare Shi na dogara,
kuma zuwa gare Shi na wakkala.

89. “Kuma ya mutanena! Kada
saba mini ya dauke ku ga misalin
abin da ya simi mutanen Nihu ko
kuwa mutianen Hudu ko kuwa mu-
tdnen Silihu ya sdme ku. Mutanen
Liidu ba su zama a wuri mai nisa ba
daga gare ku.

90. “Kuma ku némi Ubangi-
jinku géfara, sa’an nan kuma ku
tiba zuwa gare Shi. Lalle Ubangi-
jina Mai jin Kai ne, Mai niina soy-
ayya.”’

91. Suka ce, ““Ya Shu’aibu! Ba
mu fahimtar da yawa daga abin da
kake fadi, kuma muna ganin ka mai
rauni a cikinmu. Kuma ba domin
jama’arka ba da mun jéf€ ka, sabo-
da ba ka zama mai daraja a gunmu
ba.”

92. Ya ce, “'Ya mutdnena! Ashe,
jama’ata ce mafi daraja a gare ku
daga Allah, kuma kun riké Shi a
bayanku abin jéfarwa? Lalle ne
Ubangijina Mai kéwayéwa ne ga
abin da kuke aikatawa.

93. “Kuma ya mutdnena' Ku yi
aiki a kan halinku. Lalle n1 mai aiki
ne. Da sannu za ku san wane ne
azdba zd ta zo masa, ta wulakanta
shi, kuma wine ne maKaryaci.
Kuma ku yi jiran ddko, lalle ni mai
diko ne tdre da ku.”

94, Kuma a lokacin da umur-
ninMu ya je, Muka kubutar da
Shu’aibu da wadanda suka yi imani
tare da shi, saboda wata rahama
daga gare Mu. Kuma tsawa ta
kama wadanda suka yi zdlunci. Sai
suka wayi gari guggurfane a cikin
gidajensu.

95. Kamar ba su zauna ba a
cikinsu. To, halaka ta tabbata ga
Madyana kamar yadda Samtidawa
suka halaka.

o oy

96. Kuma hakika Mun aiki
Musa da ayoyinMu, da dalili
bayyananne.

97. Zuwa ga Fir‘auna da maja-
lisarsa. Sai suka bi umurnin Fir'au-
na, amma al’amarin Fir'auna bai
zama shiryayye ba.

Yana shhgabantar muta-
nensa a Ranar Kiyama, har ya tuz-
gar da su a wuta. Kuma tir da irin
tuzgawarsu.

99. Kuma aka biyar musu da
la’ana a cikin wannan diniya da

Ranar Kiyama. Tir da kyautar® @ii::lij;j\_;;j

da ake yi musu.

100. Wancan yana daga labaran
alkaryoyl. Mund ba ka labarinsu,
daga gare su akwai wanda ke tsaye
da kuma girbabbe. '’

101, Kuma ba Mu zalunce su ba,
amma sun zalunci kansu, sa’an nan
abubuwan bautawarsu wadanda
suke kiran su, baicin Allah, ba su
wadatar musu kome ba a lokacin da
umurnin Ubangijinka ya je, kuma
(gumakan) ba su Kiara musu wani
abu ba face hasdra.

102. Kuma kamar wancan ne
kamun Ubangijinka, idan Ya kama
alkaryoyi alhdli kuwa sund masu
zalunci. Lalle kamtGnSa mai radadi
ne, mal tsanani.

103. Lalle ne a cikin wancan
akwal dya ga wanda ya ji tsoron
azabar Lahira. Wancan yini ne
wanda ake tdra mutine a cikinsa,
kuma wancan yini ne abin halarta.

104. Ba Mu jinkirta shi ba face
domin ajali Kidayayye.

105. Rénar da za ta zo wani rai
ba ya iya magana fdce da izninSa.
Sa’an nan daga cikinsu akwai sha-
Kiyyi da mai arziki.

106. To, amma wadanda suka vi
shaKawa, to, sund a cikin wuta.
Sund masu Kara da shéka a cikinta.

(1) Kyautar la’ana ita ce wadda ake la’antar su da ita a duniya da Lahira.
(2) Daga nan zuwa Karshen siira ta’aliki ne domin farkarwa. Mai tsayi — watau tana
nan tsaye, alimominta ba su Bace ba, kuma akwai wadanda suka halaka kamar karan da

aka girbe.



11.Siiratu Hid

337

107. Suna madawwama a ci-
kinta, matuKar sammai da Kasa sun
dawwama, face abin da Ubangi-
jinka Ya so. Lalle Ubangijinka Mai
aikatawa ne ga abin da Yake nufi.

108. Amma wadanda suka yi ar-
ziki, to, sund a cikin Aljanna suna
madawwama, a cikinta, matuKar
sammai da Kasa sun dawwama, face
abin da Ubangijinka Ya so. Kyauta
wadda ba ta yankewa.

109. Saboda haka kada ka ka-
sance a cikin shakka daga abin da
wadannan suke bautawa. Ba su
wata ibada face kamar yadda uban-
ninsu ke atkatawa a gabani. Kuma
haKika Mu, Misu cika musu rabon-
su ne, ba tire da nakasawa ba.

/10. Kuma hakika, Mun bai wa
Miisa littafi, sai aka saba ‘'’ wa jiina
a cikinsa. Kuma ba domin wata
kalma wadda ta gabdta daga
Ubangijinka ba, haKika, da an }li
hukunci a tsakaninsu. Kuma haki-
Ka, suni a cikin wata shakka, game
da shi, mai sanya kokanto.

111. Kuma lalle, haKika,
Ubangijinka Mai cika wa kowa
(sakamakon) ayyukansa ne. Lalle
Shi, Mai Kididdigewa ne ga abin da
suke atkatawa.

112. Sai ka daidaitu‘® kamar
yadda aka umurce ka. kai da wa-

(1) Yahtidiwa sun sdba wa jana a cikin littattafan da aka bat wa Masd. To, ko
Musulmi kada ku bi hanyarsu, har ku siba wa Allah, har abin da va sime su ya same ku.

(2) Wannan dyd tand hana dukan bidi’a a cikin addini. Tun da ba a yarda Annabi va
Kara ra’ayinsa ba sai dai ya bi umurnin Allah kamar yadda Ya yi umurnin, kuma haka ne
Ya umurci wanda ya bi Annabi. Sabdoda haka mai siba wa umurnin Allah da Kiri ko ragi,
ba va cikin mabivan Annabi, tsira da amincin Allah su tabbata a gare shi

danda suka tiba tare da kai, kuna
bd masu Kétara haddi ba. Lalle Shi,
Mai gani ne ga abin da kuke aika-
tawa.

113. Kadakukarkata‘? zuwa ga
wadanda suka yi zalunci har wuta
ta shafe ku. Kuma ba ku da wa-
dansu majibinta baicin Allah, sa’an
nan kuma ba zd a taimake ku ba.

114. Kuma ka tsai da salla a
géfe guda biyu na yini da wani yanki
daga dare. Lalle ne ayyukan Kwarai
suna kore munanan ayyuka. Wan-
can‘®’ ne tunatarwa ga masu tuna-
wa.

115. Kuma ka yi haKuri. Allah
ba Ya tozartar da ladar masu
kyautatawa. ¥

116. To, don me masu hankali
ba su kasance daga mutanen Kar-
nonin da suke a gabaninku ba, suna
hani daga Barna a cikin Kasa? Face
kadan daga wanda Muka kubutar
daga gare su (sun yi1 hanin). Kuma
wadanda suka yi zdlunci suka bi
abin da aka ni'imtar da su a cikinsa,
suka kasance masu laifi.

117. Kuma Ubangijinka bai ka-
sance Yana halakar da alKaryu sa-

(1) Ba ya halatta ga Musulmi ya karkata zuwa ga kifirai kamar yadda ba ya halatta
ya karkata a cikin addininsa. Wannan shi ne babban makami a kan makiya.

(2) Tsayar da salléli farillai tire da Liman a cikin masallatai shi ne zikiri ga mai son
zikirin gaskiya. Ayyukan Ewarai sund shafe miyagu.

(3) HaKuri a kan ibdda wajibi ne, haka kuma kyautatiwa, widtau shi ne yin kowane
aiki na ibada tsantsa kamar salla kd na ma’amala kamar ciniki da aure, démin Allah
kawai, A yi wa wannan fanni na biyu stina da “Tasawwuf", bidi’a ne ddmin bai taho daga
Sunna ba. Asalinsa “‘theosophy” daga lugar Ajam, ma’anarsa néman hikima ta Allah a
halin kébance kai a cikin kadaita da wasu aikace-aikace na ibada, kamar girka ga 'vanbori.

bada wani zalunci ba, alhali muta-
nensu suna masu gyarawa.‘!

118. Kuma da Ubangijinka Ya
so, da Ya sanya mutane al’'umma
guda. Kuma ba za su gushe ba suna
masu saba wa jiina.

119. Sai wanda Ubangijinka Ya
yi wa rahama, kuma domin wan-
nan‘?’ ne Ya halicce su. Kuma kal-
mar Ubangijinka “Lalle ne za Ni
cika Jahannama da aljannu da mu-
tane gaba daya” ta cika.

120. Kuma diibi dai Munai ba da
labari a gare ka daga libarun Man-
zanni, abin da Muke tabbatar da
zuciyarka da shi. Kuma gaskiya ta
zo maka a cikin wannan, da wa’azi
da tundtarwa ga mésu Imaini.

121, Kuma ka ce wa wadanda ba
su yin 1mani, “Ku yi aiki a kan
halinku, lalle ma masu aiki ne.

122. “Kuma ku yi jiran dako,
lalle mu madsu jiran diko® ne.”

123. Kuma ga Allah gaibin sam-
mai da Kasa yake. Kuma zuwa gare
Shi ake mayar da dukan al’amari.
Saboda haka ku bauta Masa kuma
ku dogara a kanSa. Kuma Ubangi-
jinka bai zama Mai gafala daga
abin da kuke aikatawa ba.

(1) Wannan dya da ta sama da ita sund nina muhimmancin wa’azi a cikin kowane

hali na al'umma, domin tsaréwar zamanta al’'umma.

(2) Allah ya halicei mutine da haliye dabam-dabam domin su sdba wa jlna.
(3) Ku i jira ku gani wine ne zai ci nasara; mu da muka bi umurnin Allah, ko kuwa
ku da kuke bin zuciyoyinku. AKiba dai tand ga masu taRawa. Allah ya tabbatar da mu a

kan binSa a kan taKawa. Amin,



